
МҰХТАР ӘУЕЗОВ ШЫҒАРМАШЫЛЫҒЫНДАҒЫ 
СҰЛУЛЫҚ ЖӘНЕ ТЕАТР 

Шетсіз, шексіз білім иесі академик Әуезовтың терең, түбегейлі зерттеулерінде өлең өнерінің Абай сусындаған бірнеше қайнар көздері, кәусар бұлақтары – ақындық шабыт пен шеберліктің шешуші себептері туралы тұрлаулы тұжырымдар жасалғаны бәрімізге мәлім. Солардың бірі – Абай талантты тамыр тартқан қазақтың сан ықлым ғасырлық тарихы бар орасан бай айыз әдебиеті болатын. Қазақ әдебиетінде Мұхтар Әуезовтей тілге бай зергер жазушы бұрын- соңды болған емес десек, бұл қасиеттің түп-төркіні дәл осы шындықта жатыр:[1, б. 4]. Ол сұлулықты әр нәрседе көрген, сүйген, бағалаған, зерттеген. Оқырманға табиғаттың, әйелдің, ер азаматтың нағыз сұлулығын көрсете алған. «Абай жолы» романын алатын болсақ   сұлу Тоғжан бейнесін кәрі кезінде араласып құрған. Осыдан ақынның суретшілік қасиетін көреміз, Тоғжан образын жандандыра түскен.  Осындай суретшілік қасиеттің молшылығынан театрда оны көрерменге жеткізу құлшынысы пайда болған. Жазушы Т.Ахтановтың сөзімен айтсақ : «Әуезов өз ұлтының рухани қайта өрлеу дәуірінде туып, өмір сүріп , өз ұлтының рухани құдыретінің нұр шұғыласын күллі әлемге түсірген алапат алаудай болды.:[2, б. 7]»
       Бүгінгі мәдениетіміздің үлкен арнасы – қазақтың ұлттық өнерінің дүниеге келуі, профессионалдық үлгіде қалыптасуы мен дамуы Мұхтар Әуезовтың есімімен тығыз байланысты:[3, б. 21]. Ол тұңғыш театрдың шығармашылық өміріне ұзақ жылдар бойы араласып , негізгі репертуар қорын жасады, оның бағыт – бағдарын анықтаған драматург.Қазақ драматургиясының тұңғыштарының бірі «Еңлік-Кебектен » бастап , М.Әуезовтың барлық пьесаларысахнаға қойылып , ұлттық театрдың әр кездегі даму белестерін айқындады:[4, б. 9]. Оның шығармашылық зор ықпалы сахна өнерімен шектелмейді. Оның қайталанбас қолтаңбасы ұлттық өнеріміздің барлық салаларында өзінің алыпқа тән болмысымен , энциклопедиялық тереңдігімен танымал. Театрда ақын өз ойындағы керемет суреттерді анық көрсете алады, көрерменге өзі ойлағандай жеткізе алады.  
       Қазақ театрының даму белестерінде тарихи пьесалардың алатын орны бөлек. Қазақ халқының әр қилы тарихи кезеңдеріндегі басынан кешкен өмір болмысы театр сахналарынан үзілмей көрініп келеді. Көркемдік шоқтығы биік кейбір драматургиялық шығармалар сол жазылып жарыққа шыққан мезгілінен бері қарай театр репертуарынан берік орын алды:[5, б. 4]. Олардың арасында араға уақыт салып , театрдың әр кезеңдегі даму белестерінде сахнаға қайта қойылғандары да бар.Қазіргі ХІ ғасырда Азия елдерінде театр даму үстінде. Актерлік шеберлік , декорациялар сапасы жоғарылай түсті. Ұлттық драматургиядағы тарихи тақырыпқа жазылған шығармалардың дені қазақ халқының ұлы перзенттерінің өміріне, солардың басынан кешкен тарихи құбылыстары мен олар өмір кешкен ортаны суреттеуге арналған. Өткендегі тарихи болмыс сол ұлы адамдардың өмірін бейнелеу үстінде ашылады. Солардың ішінен көркемдік сапасы жоғары, әрі театр репертуарында ұзақ тұрақтап, сахнада жиірек қойылатын спектакльдің бірі «Абай »:[6, б. 207 ] . Ол көруші қауымның эстетикалық сарабына түскен дүние. Бірақ уақыт өтіп , актерлер мен режиссерлердің шеберлігі, тәжірибелері молайған сайын театрлар мен шығармалардың жаңа қойылымдарына әр кезеңнің талабынан келіп жүр. Бұл пьесаның сахнаға екі рет немесе онан да көп қойылуы бір спектакльді өзгеріссіз қайталай беру емес, өзіндік көркемдік ерекшелігі бар. Біріне-бірі ұқсамайтын жаңа спектакльдер жасау керек деген сөз. Бүгінгі таңда Қазақстанда 50театр жұмыс істейді. Жыл сайын театр репертуары шамамен жаңа 30 туындылармен толығады. Жаңа драматургтердің композиторлардың шығармаларын театр репертуарына қосу үшін бәйгелер жариялайды. Ол халық арасында театрға, драматургияға  деген қызығушылықты арттырады және 21 ғасырдағы театр өнерін дамытуға едәуір ықпалын тигізеді. 
     Біз ұлы Абай өміріне байланысты қойылымдарға осы тұрғыдан келеміз. Және ұлы ақын өміріне арналған М.Әуезовтың пьесасы ұлттық драматургия театрдың дамуына ерекше ықпал еткен, әрі осы жанрдағы алғашқы бастама. 
       Тікелей сахналық шығармаларда Абай тақырыбы мен Абай бейнесінің жасалуы 1940 жылы 30 қазанда Қазақ драма театрында қойылған Әуезов пен Соболевтың  «Абай» трагедиясынан басталды. Спектакльде өткен ғасырдың соңындағы қазақ халқының әлеуметтік қоғамдық тіршілігі мен Абайдың адамгершілік , һәм өз халқының бостандығы жолындағы күресі бейнеленген. Феодалдық руы шиіленіскен талас- тартысқа құрылған шығармада қазақ халқының өткен ғасырдағы өмірі эпикалық үлгіде көрінеді. Қойылым тарихи-көркемдік шындық дәлдәгәмен , режиссерлік ой тұжырым айқындығымен , орындаушылық өнерінің тереңдігімен қымбат. 
       Спектакльді қойған режиссер Асқар Тоқпанов ақын әлеміне терең бойлап, оның өлеңдері мен қара сөздерінің философиялық һәм көркемдік , сипаттарын әлеуметтік мән- мағынасын толық тануының үстіне, қойылым барысында автормен бірге қоянқолтық қарым-қатынаста болып , үнемі ақылдасып отырған, ұзақ әңгімелер мен пікір алысулардың нәтижесінде сахнада тарихи шындықтың терең ашылып, Абай тірлік кешкен ортаның оған араласқан адамдардың шынайы бейнелеуіне қол жеткізген.Тоқпанов қойған «Абай» спектаклі » ұлттық театрдың кезеңдік жетістігі болды. Спектакльдің мол табысы Әуезов жасаған Абай бейнесіне тікелей байланысты.Қуанышбаевтың Абай ролі үстіндегі ізденістері мен көркемдік нәтижесі сахналық орындаушылық өнердің үлгісі болып қалды. Актердің бірнеше ойынын көрген Әуезов : «Мұнда мағынасы көп , қалтарыс бұлғағы мол , ауыр мінезді трагедия кейіпкерлері әдемі ұғынатын қырағылық , тереңдік бар.Қай рольді болса да бойлап кетіп тереңдеп барып ерекше толық ұғынатын сезімділік бар. Ілгері өзін-өзі көп тәрбиелесе , істеп жүрген істерін өзінің жүрегіне , миына толық қондырып алып , іштей көберек толғайтын болса , мұның алдындағы келешек тіпті зор сияқты. Мағыналы, іргелі , күшті суретшілік белгісі бар»деп жазған:[7, б. 184]. 20 ғасырдың соңында Әуезов жазған пьесаларды төңіректей бермей , қойылымның әдеби негізінде өздері жасаған ұмтылыстар бары мұнда айқын көрініс берді. Бәрі де қойылымның сахналық жүйелерін Абай мен Әуезовтың шығармаларынан түзген.
Әуезовтың «Абай » трагедиясының негізін ала отырып , кейбір көріністерін қысқартса да, оны романның драматургиялық тартысты шиеленістіре түсетін жеке көріністермен толықтырған Жезқазған театрының спектаклі республика көлеміндегі мәдени құбылыс ретінде қабылданды. Ұлы жазушының шығармасын сахнаға шығаруда ізденістің үлгісін көрсетіп, ұжым көркемдік таным биігінен көрінді.  Әуезов пьесаларының орыс театрларының сахналарына қойылғаны жайлы белгілі .Сирек болса да облыстық орыс ұжымдары қазақ жазушыларының шығармаларын репертуарларына енгізіп отырады:[8, б. 44]. Ұлттық драматургияны меңгерудегі Қостанай орыс драма театрының тәжірибесі әбден құптарлық . Құрылғанына 70 жылдан асқан бұл театрдың шығармалық қызметі ауытқымай белгілі бір тұрақтылықта өтіп келеді. Ұлттық пьесаны қоюға үнемі дайын тұруы және оған қазақ режиссерлерін шақырып отыруы да оның осы дәстүрінің беріктігінен туған. Ол Мұхтар Әуезов талпынған құбылыс. Адамдарға, көрермендерге театр арқылы керемет образдарды, күйзелістерді жеткізу.  
Сократ сұлулық мәселесін мақсаттылық пен тиімділікпен байланыстырған. Оның тезекке арналған себет, алтыннан жасалған қалқаннан әдемі болуы мүмкін,егер біріншісі керемет, ал екіншісі нашар жасалған болса:[9, б 28]. Осы жерде Мұхтар Әуезовтың сүйікті нақыл сөзі еске түседі, «нағыз сұлулық тек махаббат пен қызығушылық бар жерде ғана туады». Шынымен жылтырағанның бәрі алтын емес, алтын, күміс және мыс.Ойлап отырсаңыз өмір деген көз жете бермес шексіз бір кен дүние екен дейміз. Сол өмірден өз көзімен, адам бақытты болатындай алтынын да, күмісін де көреді. Ең бастысы, сұлулық әркім үшін бөлек түсінік. Сұлулық тек махаббат бар жерде басталады, ата-анаңа, табиғатқа, театрдағы кейіпкерге. Махаббатпен , шабытпен жазылған еңбектер әрқашанда жоғары бағаға ие болады:[10, б 4]. Театр өнері арқылы қоғам жүректерінен мәңгілік  орнын табады.  Осы қасиетпен ерекшеленетін әлемде әйгілі қазақтың көркем прозасын классикалық деңгейге көтеріп,  әлем әдебиетіне көркемдік қуат әкелген, Қазақстан театр өнерін дамытқан  Мұхтар Әуезов. 

